
Jawatankuasa Panel Semakan Teks Khutbah
Negeri Pulau Pinang

1. S8 Dato' Ser Dr. Haji Wan Salim bin Wan Mohd Noor
(Pengerusi)
Mufti Kerajaan Negeri Pulau Pinang

2. Prof. Madya Dr. Atikullah bin Abdullah
Pensyarah, Pusat Pengajian llmu Kemanusiaan,
Universiti Sains Malaysia

3. Ustaz Rosli bin Othman
Ketua Penoclong Pengarah, Sektor Pendidikan Islam,
Jabatan Pendidikan Negeri Pulau Pinang

4. Ustaz Ahmad bin Hashim
Ketua Pusat Pengajian Tahfiz Al-Quran,
Kolg] Islam Teknologi Antarabangsa Pulau Pinang (KITAB)

9. Ustazah Rohayati binti Daud
Penyelaras Program Intervensi Kaunseling,
Universiti Sains Malaysia

6. Ustaz Mohd Salmi bin Shaimi
Guru, Madrasah Irshad Al-Ashraf Al-Wataniah, SPS

7. Ustaz Subki bin Mohamed
Pensyarah, |IPG Kampus Tuanku Bainun

8. Ustaz Mohd Hanif bin Omar @ Wahab
(Setiausaha)

Ketua Penolong Pengarah, Bahagian Dakwah
Jabatan Hal Ehwal Agama Islam Pulau Pinang (JHEAIPP)

Hijrah Menghancurkan Jahiliah

Khutbah Sempena Ma’al Hijrah 1444H
(29 Julai 2022M / 29 Zulhijjah 1443H)

SIDANG JUMAAT YANG DIRAHMATI ALLAH SEKALIAN,

Wahai hamba-hamba Allah! Bertakwalah sekalian kamu kepada Allah
dengan sebenar-benar takwa. Janganlah kamu mati melainkan dalam keadaan
Islam. Saya menyeru diri saya sendiri dan juga sidang jumaat sekalian agar kita
sama-sama meningkatkan ketakwaan kita kepada Allah dengan melakukan segala
suruhan-Nya dan menjauhi segala yang ditegah-Nya.

Sebelum melanjutkan bicara, dengarkanlah adab-adab mendengar khutbah
berikut. Pertama, jangan berbual-bual. Kedua, jangan bermain telefon bimbit.
Manakala yang ketiga, jangan tidur dengan sengaja ketika khatib berkhutbah.
Semoga ganjaran pahala yang besar mengiringi ibadah yang kita tunaikan semata-
mata kerana Allah. Pada hari yang berkat ini, mari kita berikan sepenuh tumpuan
kepada khutbah yang bertajuk: “Hijrah Menghancurkan Jahiliah.”

SIDANG JEMAAH YANG DIMULIAKAN,

Firman Allah dalam ayat 5 surah lbrahim:

Maksudnya: “Dan sesungguhnya Kami telah mengutuskan Nabi Musa (pada masa
yang lalu) dengan membawa mukjizat -mukjizat Kami sambil Kami berfirman:
“Hendaklah Engkau mengeluarkan kaum-Mu dari gelap-gelita kufur kepada
cahaya iman; dan ingatkanlah mereka dengan hari-hari Allah. Sesungguhnya yang
demikian itu, mengandungi tanda-tanda yang menunjukkan kekuasaan Allah bagi
tiap-tiap seorang yang kuat bersabar, lagi banyak bersyukur.”

Kita bakal membuka tirai bulan Muharram tahun 1444H. la mengetuk hati
kita untuk kembali menyuburkan penghayatan terhadap erti hijrah. Sewajarnya
setiap kali meninggalkan tahun lalu dan masuk ke tahun baru, maka kita perlu
melakukan proses hijrah terutama pada diri kita sendiri. Kita wajib berhijrah
dengan meninggalkan segala perkara yang merugikan agama dan umat serta

melakukan ketaatan maksimum kepada Allah 5%\,

Antara amalan bagi menambah rahmat dan berkat adalah dengan puasa
sunat terutama pada hari kesembilan dan kesepuluh daripada bulan Muharram:

Daripada Abu Qatadah 424z, bahawasanya Rasulullah j:\fujgé\éﬁf\;a bersabda:

Maksudnya: “Berpuasa pada hari ‘Asyura sesungguhnya Aku mengharapkan
kepada Allah supaya ia dapat menghapuskan dosa-dosa setahun sebelumnya.”

(Hadis Riwayat Ibnu Majah)

Kita juga digalakkan untuk berpuasa pada 9 Muharram seperti yang disebut
dalam hadis:

Maksudnya: “Kalaulah aku masih hidup sehingga tahun hadapan, nescaya aku
akan berpuasa pada hari yang kesembilan (Muharram).”

(Hadis Riwayat Ibn Majah)
SIDANG JUMAAT YAANG DIBERKATI ALLAH,

Firman Allah dalam ayat 30 surah Al-Anfal:

Maksudnya: “Dan ingatlah (wahai Muhammad), ketika orang-orang kafir musyrik
(Makkah) menjalankan tipu daya terhadap-Mu untuk menahan-Mu, atau
membunuh-Mu, atau mengusir-Mu. Mereka menjalankan tipu daya dan Allah
menggagalkan tipu daya (mereka), kerana Allah sebaik-baik yang menggagalkan
tipu daya.”

Ketika menyingkap berkenaan matlamat hijrah para Nabi, maka kita dapati
antara 3 sebab berlakunya hijrah adalah:

Pertama: Untuk menyeru manusia mentauhidkan Allah;
Kedua: Untuk mempertahankan keimanan pengikut daripada diganggu; dan

Ketiga: Membuka penempatan baru untuk kebaikan semua.

Nabi Ibrahim ’@Iﬁ@j& berhijrah meninggalkan tanah kelahiran-Nya kerana
enggan tunduk kepada Raja Namrud yang menolak agama tauhid. Nabi Ibrahim
juga berhijrah membawa isteri-Nya Siti Hajar dan Nabi Ismail ’@tﬂ@{&é menuju ke

sebuah lembah kering kontang untuk membuka penempatan baru, iaitu Makkah
yang akhirnya menjadi pusat ibadah hingga kini.

Manakala Nabi Musa pula berhijrah meninggalkan Mesir menuju ke Syam
bersama pengikut setia bagi mengelak kekejaman Firaun yang mengaku dirinya
Tuhan dan di sana diberi negeri untuk menguatkan lagi penyebaran Islam. Nabi Nuh

’{)&23‘\’9;15 pula berhijrah atas perintah Allah menaiki kapal ketika banjir besar

bertujuan menyelamatkan sejumlah pengikut setia daripada terus diejek dan
diganggu penduduk yang menolak seruan tauhid.

Penghijrahan para Nabi meninggalkan suatu tempat menuju ke tempat lain
bukan bermakna menyerah kalah atau meninggalkan amanah menyebarkan agama
tauhid. Hijrah adalah suatu strategi untuk mendapat kekuatan dan keselamatan.

Hijrah Nabi Muhammad j/jg\,’;éﬁﬁfa ke Madinah menjadi titik permulaan

kejayaan umat Islam.

SIDANG JUMAAT YANG DIRAHMATI ALLAH,

Sabda Rasulullah JZ5a e

Maksudnya: “Tidak ada hijrah lagi setelah dibukanya Kota Mekah, tetapi yang ada

adalah jihad berjuang di jalan Allah dan niat, dan jika kalian diminta (oleh
pemerintah) untuk pergi berjihad maka pergilah.”

(Muttafaqun Alaih)

Sempena berada pada tahun baru hijrah marilah kita sama-sama menghayati
roh hijrah bagi membina semula kegemilangan tamadun Islam yang sudah lama
hilang.

Umat Islam mestilah memahatkan suatu kebanggaan dalam jiwa masing-
masing bahawa Islam adalah agama paling hebat. Sifat segan silu hendaklah dikikis
daripada dada umat Islam bagi menzahirkan keindahan dan keagungan Islam dalam
setiap aspek kehidupan sama ada politik, ekonomi, sosial dan sebagainya. Firman
Allah dalam ayat 74 surah Al-Anfal:

Maksudnya: “Dan mereka yang beriman dan berhijrah serta berjihad pada jalan
Allah dan mereka yang memberi tempat kediaman dan pertolongan maka

*‘\

merekalah orang-orang yang benar-benar beriman. Mereka memperolehi
keampunan dan kurniaan yang mulia.”

SIDANG JUMAAAT YANG DIRAHMATI ALLAH,

~
]

Model daulah yang agung yang dibina oleh Nabi Muhammad = ”4&’2&"&:&

berdiri atas dua asas utama iaitu:

Pertama: Pembinaan masjid bagi membina ikatan manusia dengan Allah yang
menjadi kekuataan utama kepada kesejahteraan dan keberkatan negara apabila
setiap warganegara, bermula dari pemimpin hingga rakyat, beriman dan bertakwa

kepada Allah J\&5;5\2.

Kedua: Kemanusiaan atas dasar iman ini banyak membantu membina negara yang
kuat. Oleh itu kita pada hari ini mestilah menghayati semangat persaudaraan Islam
yang kuat dalam memastikan penjajahan Palestin dapat ditamatkan, pergolakkan
di Syria dapat dihentikan, nasib umat Islam yang tertindas di seluruh dunia
mendapat perhatian yang sewajarnya.

SIDANG JUMAAT YANG DIRAHMATI ALLAH,

Mengakhiri khutbah pada hari ini, marilah kembali menjadi umat Islam
seperti batu bata yang tersusun rapi. Ibarat sebatang tubuh di mana satu anggota
merasa sakit menyebabkan anggota lain turut menderita. Ayuh kita bersatu di jalan
Allah. Sesungguhnya bersatu adalah resepi kejayaan hijrah Nabi Muhammad

Maksudnya: “Sesungguhnya Allah mengasihi orang-orang yang berperang untuk
membela agama-Nya, dalam barisan yang teratur rapi, seolah-olah mereka sebuah
bangunan yang tersusun kukuh.” (Surah as-Soff)

Kebawah Duli Yang Maha Mulia Seri Paduka Baginda Yang di-Pertuan
Agong, Al-Sultan Abdullah Ri’ayatuddin Al-Mustafa Billah Shah Ibni

Almarhum Sultan Haji Ahmad Shah Al-Musta’in Billah dan Kebawah Duli
Yang Maha Mulia Seri Paduka Baginda Raja Permaisuri Agong, Tunku

Hajah Azizah Aminah Maimunah Iskandariah Binti Almarhum Al-
Mutawakkil Alallah Sultan Iskandar Al-Haj;

cdalid)l C>Lo El'3SH

Tuan Yang Terutama, Tun Dato’ Seri Utama Ahmad Fuzi Bin Haji Abdul
Razak, Yang di-Pertua Negeri Pulau Pinang.

Ya Allah! Dengan sifat-Mu yang Maha Pemurah dan Maha
Mendengar, jadikanlah kami dan keturunan kami orang-orang yang

istigamah mendirikan solat secara berjemaah serta mengeluarkan zakat
dan melaksanakan waqaf.

Ya Allah! Berilah petunjuk-Mu kepada kami, pemuda-pemuda
kami, pemimpin-pemimpin kami untuk memberikan khidmat bakti yang
terbaik kepada agama, bangsa dan negara.

Ya Allah! Kau hindarilah kami daripada perbuatan-perbuatan
khianat dan durjana yang merosakkan kepentingan agama, masyarakat
dan negara. ) ) ,

